	






SKRIP PENGACARA MAJLIS
PELANCARAN PERAYAAN HARI GURU PERINGKAT KEBANGSAAN KALI KE-39

2010

	PERKARA
	TEKS PENGACARA
	CATATAN



	Acara 1

Ketibaan YAB Timbalan Perdana Menteri Malaysia
	Mengumumkan ketibaan 

Yang Amat Berhormat

Tan Sri Dato’ Hj Muhyiddin bin Hj Mohd Yassin, 
Timbalan Perdana Menteri Malaysia merangkap 
Menteri Pelajaran Malaysia,

diiringi oleh 

Yang Amat Berhormat 
Dato’ Sri Haji Adnan bin Haji Yaakob, 

Menteri Besar Pahang,

Yang Berbahagia 
Tan Sri Dato’ Hj Alimuddin bin Hj Mohd Dom, 

Ketua Pengarah Pelajaran Malaysia,

dan 

Yang Hormat  
Dato’ Haji Abdul Aziz bin Hj Abdul Latiff, 
Pengarah Pelajaran Pahang  

ke  Majlis Pelancaran Perayaan Hari Guru Peringkat Kebangsaan 2010
	Zarapi

	Acara 2

Lagu Negaraku
	Hadirin yang dimuliakan,

Bagi menyemarakkan rasa taat setia kepada negara tercinta, sama-sama kita singkap sambutan Perayaan Hari Guru Peringkat Kebangsaan 2010 dengan berdiri tegak untuk menyanyikan lagu Negaraku dengan penuh bersemangat.
(Nyanyian Lagu, Negaraku).
Terima kasih
Para tetamu kehormat, dif-dif jemputan dan para hadirin dipersilakan duduk.


	Azlina
YAB TPM tidak akan duduk

	Acara 3

Persembahan Selamat Datang
	(YAB TPM akan disambut dengan persembahan selamat datang)

(persembahan)

Bandar Kuantan indah terbentang
Destinasi pelancaran majlis bermakna

Demikianlah persembahan selamat datang

Ceriakan sambutan serikan suasana

Demikian tadi persembahan selamat datang tanda menyambut pemimpin terbilang yang telah diterjemahkan melalui bakat dan kreativiti, gabungan pelbagai bangsa dan generasi menghasilkan persembahan yang bervisi dan berkualiti.
Terima kasih kepada
Kumpulan koir Institut Pendidikan Guru Kampus Tengku Ampuan Afzan
Kumpulan Koir Pendidikan Khas dari SK Pendidikan Khas Kuantan, SMK Alor Akar Kuantan dan SMK Tengku Panglima Perang Tengku Muhammad, Kuantan
Pasukan Orkestra Jabatan Pelajaran Negeri Pahang
Pasukan Gamelan SMK Bukit Rangin, Kuantan

Kumpulan Tarian SMK Air Putih, Kuantan

Kumpulan Teater SMK Seri Mahkota, Kuantan

Guru-guru dan pelajar-pelajar
Membuka majlis dengan Persembahan Selamat Datang

	Azlina

Persembahan Selamat Datang akan berlangsung sebaik sahaja YAB TPM duduk

	Acara 4

Alu-aluan Pengacara Majlis
	Bismillah...

Assalamualaikum wbt

Bermula majlis dengan bismillah

Lambang berkat adat temurun

Adat kita menyambut tetamu

Salam dihulur mesra bertamu

Hamparkan tikar lebarkan pintu

Pemanis bicara aluan didahulu

Yang Amat Berhormat 
Tan Sri Dato’ Hj Muhyiddin bin Hj Mohd Yassin

Timbalan Perdana Menteri Malaysia

Merangkap Menteri Pelajaran Malaysia

Dan Yang Amat Berbahagia 
Puan Sri Noorainee bt Hj Abdul Rahman
Yang Amat Berhormat 
Dato’ Seri Hj Adnan bin Hj Yaakob

Menteri Besar Pahang

Dan Yang Amat Berbahagia 
Datin Seri Dato’ Hajah Junaini bt Kassim
Yang Berhormat

Dato’ Sri Hj Wan Mohammad Razali bin Hj Wan Mahussin

Yang Dipertua Dewan Undangan Negeri Pahang

Yang Berhormat Datuk Dr Wee Ka Siong

Timbalan Menteri Pelajaran Malaysia
Yang Berhormat Dr Mohd Puad Zarkashi

Timbalan Menteri Pelajaran Malaysia
Yang Berbahagia Tan Sri Dr Zulkarnain bin Hj Awang

Ketua Setiausaha

Kementerian Pelajaran Malaysia

Yang Berbahagia 
Tan Sri Dato’ Hj Alimuddin bin Hj Mohd Dom

Ketua Pengarah Pelajaran Malaysia

Merangkap Pengerusi Jawatankuasa Induk
Sambutan Perayaan Hari Guru Peringkat Kebangsaan kali ke-39
Yang Hormat 
Dato’ Hj Abdul Aziz bin Hj Abdul Latiff

Pengarah Pelajaran Pahang

Yang Berhormat
Ahli-ahli Mesyuarat Kerajaan Pahang

Yang berbahagia

Timbalan-Timbalan Ketua Pengarah Pelajaran Malaysia

Timbalan-Timbalan Ketua Setiausaha

Pengarah-Pengarah Bahagian

Para Pegawai Kementerian Pelajaran Malaysia

Pengarah-pengarah Jabatan Pelajaran Negeri

Yang dihormati,

Ketua-ketua Jabatan

Ahli-ahli jawatankuasa pengelola perayaan hari guru peringkat kebangsaan 2010

Kontinjen-kontinjen pendidikan dari seluruh negara

Pengetua-pengetua, guru-guru besar
Guru-guru, pelajar-pelajar dan 

Hadirin hadirat yang dimuliakan
Salam bahagia, salam sejahtera 

dan salam 1 Malaysia


	Zarapi

	Alu-aluan Pengacara Majlis
	Terima kasih Yang Amat Berhormat Menteri Pelajaran,

Terima kasih pemimpin-pemimpin terbilang
Terima kasih guru-guru berdedikasi
Terima kasih hadirin budiman

Terima kasih kepada semua kerana memenuhi Kompleks Sukan, Universiti Malaysia Pahang untuk sama-sama mewarnai majlis gilang gemilang Pelancaran Perayaan Hari Guru Peringkat Kebangsaan 2010.


	Zarapi

	Acara 5

Bacaan Doa
	Tuan-tuan dan puan-puan yang dihormati sekalian,
Tangan ditadah penuh inayah

Majlis dibuka penuh rahmat

Mohon keberkatan serta hidayah

Moga majlis senantiasa selamat

Untuk itu dijemput Yang Berbahagia 
Tuan Haji Abdul Rashid bin Ngah, 
Pengarah Bahagian Pendidikan Islam, 
Kementerian Pelajaran Malaysia untuk memimpin bacaan doa. Dipersilakan.

Bacaan Doa

Amin-amin ya robbal a’lamin.  Majlis merakamkan ucapan terima kasih kepada  
Yang Berbahagia Tuan Haji Abdul Rashid bin Ngah atas pimpinan doa sebentar tadi.


	Zarapi

	Acara 6

Ucapan Yang Berbahagia KPPM
	Tuan-tuan dan puan-puan yang dihormati sekalian,

Adat berbahasa menyampaikan pesan
Adat majlis menyampaikan ucapan
Sebagai pembuka tirai ucapan Majlis Pelancaran Perayaan Hari Guru Peringkat Kebangsaan 2010, majlis dengan sukacitanya mempersilakan 
Yang Berbahagia 

Tan Sri Dato’ Hj. Alimuddin bin Hj. Mohd Dom, 

Ketua Pengarah Pelajaran Malaysia 

untuk menyampaikan ucapan.

Majlis dengan hormatnya mempersilakan.

(Ucapan KPPM)
Demikianlah kata, demikianlah ucapan

Daripada ketua pengarah insan budiman

Sekalung penghargaan kami hadiahkan

Kata nasihat tidak dilupakan

Majlis merakamkan ribuan terima kasih kepada 

Yang Berbahagia 

Tan Sri Dato’ Hj. Alimuddin bin Hj. Mohd Dom, 

atas ucapan yang telah disampaikan tadi

	Azlina

	Acara 7

Ucapan YAB Timbalan Perdana Menteri
	Yang Amat Berhormat Tan Sri Dato’,

Tuan ibarat pohon yang rendang

Tempat kami tumpang berteduh

Ibarat sekaki payung 

Tempat kami berlindung

Ibarat rumah Gadang

Tempat kami bermalam

Ibarat  lampu pelita

Tempat kami mencari cahaya

Ibarat bahtera di tengah samudera
Tempat warga pendidik berpadu tenaga
Mendokong  wawasan 1 Malaysia

Mengangkat martabat negara tercinta

Meneruskan agenda kita pada pagi yang mulia ini,
Majlis dengan takzimnya mempersilakan 

Yang Amat Berhormat

Tan Sri Dato’ Hj Muhyiddin bin Hj Mohd Yassin,  
Timbalan Perdana Menteri Malaysia 

merangkap Menteri Pelajaran Malaysia
untuk menyampaikan ucapan dan seterusnya menyempurnakan majlis Pelancaran Perayaan Hari Guru Peringkat Kebangsaan 2010.  
Dengan segala hormatnya dipersilakan.
(Ucapan YAB TPM)
Hadirin yang dimuliakan,

Terima kasih Yang Amat Berhormat Dato’ Sri

Membawakan kita berita gembira

Bersama hasrat dan juga harapan

Cetusan idea pemimpin kenamaan

Kata nasihat jangan dipersiakan

Jadikanlah ia sebagai pedoman

Dalam berhadapan gelombang kehidupan

Majlis merakamkan jutaan terima kasih kepada Yang Amat Berhormat Tan Sri  Dato’ Hj Muhyiddin bin Hj Mohd Yassin atas ucapan itu tadi

	Zarapi

	Acara 8

Pelancaran Gimik
	Hadirin yang dimuliakan,

Seterusnya majlis menjemput Yang Amat Berhormat

Timbalan Perdana Menteri menyempurnakan gimik pelancaran Hari Guru Peringkat Kebangsaan 2010.

Dengan segala hormatnya dipersilakan.

 (Gimik Pelancaran)
Terbang rendah di tengah lembah

Mencari makan si burung bayan

Begitu hebat gimik dipersembah

Sebagai tanda majlis pelancaran

Terima kasih kepada Yang Amat Berhormat

Tan Sri Dato’ Hj Muhyiddin bin Hj Mohd Yassin, 
atas kesudian menyempurnakan pelancaran Perayaan Hari Guru Peringkat Kebangsaan kali ke-39.
Sebagai makluman hadirin, gimik pelancaran hari guru yang sama-sama kita saksikan tadi merupakan hasil kreativiti dan inovasi guru-guru dari Sekolah Menengah Vokasional Kuantan, Pahang Darul Makmur.
Tuan-tuan dan puan-puan yang dihormati sekalian,

Sebagai tanda penghargaan dan ucapan terima kasih atas segala sumbangan khidmat bakti warga pendidik seluruh negara,

Majlis mempersilakan Yang Amat Berhormat Timbalan Perdana Menteri untuk menyerahkan Kad Selamat Hari Guru yang telah ditandatangani oleh Yang Amat Berhormat Perdana Menteri Malaysia dan semua jemaah menteri kepada Yang Berbahagia 
Tan Sri Dato’ Hj Alimuddin bin Hj Mohd Dom, Ketua Pengarah Pelajaran Malaysia.
Dengan segala hormatnya dipersilakan.

Terima kasih Yang Amat Berhormat Timbalan Perdana Menteri


	Azlina

Zarapi

	Acara 9

Upacara Menaikkan Bendera Hari Guru
	Hadirin dan hadirat yang dimuliakan,

Majlis pelancaran Perayaan Hari Guru Peringkat Kebangsaan 2010 diteruskan dengan upacara menaikkan bendera hari guru.  Dengan sukacitanya dijemput guru-guru berhati mulia dan bersemangat waja untuk menyempurnakan upacara menaikkan bendera hari guru.  Dipersilakan
(Upacara menaikkan bendera)

Terima kasih cikgu – Sesungguhnya kibaran bendera hari guru memberikan makna yang cukup mendalam kepada kita.

Kibaran bendera ini merupakan satu signifikan kepada semangat dan iltizam seluruh warga guru untuk mengangkat martabat dan maruah dunia pendidikan ke persada antarabangsa.


	Zarapi

	Acara 10

Pembacaan Ikrar


	Hadirin yang dihormati sekalian,

Ketulusan guru memikul amanah 

Keikhlasan guru melunas tanggungjawab 
Sudah tersimpai janji 
Sudah terpasak ikrar

Sebati dalam diri setiap guru berhati waja
Mendidik bangsa membina negara

Meneruskan majlis pada pagi yang mulia ini, dengan segala hormatnya dipersilakan kumpulan pembaca ikrar untuk ke pentas bagi memimpin bacaan ikrar hari guru

.

Pihak majlis juga memohon kerjasama hadirin untuk berdiri dan sama-sama melafazkan ikrar hari guru sebagai tanda komitmen jitu, usaha bersepadu seluruh warga pendidik dalam melaksanakan tugas dan tanggungjawab terhadap profesion perguruan
(Lafaz Ikrar)

Majlis merakamkan ucapan terima kasih atas lafaz ikrar guru itu tadi.


	Azlina

	Acara 11

Persembahan Koir


	Hadirin dan hadirat yang dikasihi sekalian,

Guru Malaysia berikrar berjanji

Mendidik memimpin putra putri tercinta

Persembahan koir menyusul kini

Gabungan guru-guru dan murid istimewa

Terimalah tiga rangkaian irama dan melodi

Guru Malaysia, Guru Pembina Negara Bangsa dan 
Lagu Ilham Pujangga

(Koir)

Terima kasih diucapkan kepada kumpulan koir Institut Pendidikan Guru, Kampus Tg Ampuan Afzan, Kuala Lipis yang telah bergabung tenaga bersama 90 orang guru dan murid-murid pendidikan khas daerah Kuantan dengan iringan muzik Pasukan Orkestra Jabatan Pelajaran Pahang menjayakan persembahan tadi.
Hadirin yang dimuliakan

Lagu Guru Malaysia sesungguhnya begitu sebati dalam jiwa setiap pendidik.  Menjadi sumber inspirasi dan Oleh itu, pada pagi yang mulia ini, marilah sama-sama kita mendoakan agar roh pencipta lagu ini, Allahyarham Hashim Ahmad dicucuri rahmat oleh Allah SWT.

	Azlina

	Acara 12

Memperkenalkan tokoh-tokoh guru 2010 
	Hadirin yang dimuliakan.

Guru.......
dalam ajarnya ada harapan,
dalam tegurnya ada doa,
dalam marahnya ada sayang,
dalam tawanya ada mesra,
dalam diamnya ada bijaksana,
dalam tangannya kita terbina,

Wang ringgit dan curahan tenaga tidak pernah minta balasan

Sumbangan jasa dan budi tidak pernah minta sanjungan

Begitu luhurnya jiwamu guru

Begitu mulianya hatimu guru

Jasa dan baktimu menjadi ingatan setiap ketika

Walau hanya sebaris kata
Terima Kasih Cikgu....

Hadirin yang dimuliakan,

Sebagai tanda ingatan kita
Untuk guru yang tercinta

Anugerah dan penghargaan terus dicipta

Mengangkat memartabat insan mulia.

Guru umpama emas berlian

Taburan jasa jadi pujian

Guru umpama gedung ilmu
Mendidik bangsa tanpa jemu
(Pengumuman Tokoh Guru 1)

Penerima Anugerah Tokoh Guru 2010
Tn Hj Awang bin Muhammad

Guru ibarat bintang kejora
Panduan hidup insan mulia
Guru ibarat segores cahaya

Memberi sinar hidup berjaya

(Pengumuman Tokoh Guru 2)

Penerima Anugerah Tokoh Guru 2010

Dato’ Chuang Keng Kung

Guru bagaikan intan permata

Memberi sinar isi semesta
Guru bagaikan kasturi di laman
Harum nama sebutan zaman
(Pengumuman Tokoh Guru 3)

Penerima Anugerah Tokoh Guru 2010

Pn Hjh Ainon Jamilah bt Mohd Ali

Guru ibarat tongkat sibuta

Menyuluh jalan menuju cita
Guru ibarat lidah pendeta
Penawar mujarab hati nan lara
(Pengumuman Tokoh Guru 4)

Penerima Anugerah Tokoh Guru 2010

En Encharang Agas

Guru laksana sebutir mutiara

Bangunkan jiwa pelbagai rupa
Guru ibarat panglima perkasa
Memimpin bangsa membina negara

(Pengumuman Tokoh Kepimpinan Pendidikan)

Penerima Anugerah Tokoh Kepimpinan Pendidikan 2010

Yang berbahagia Profesor 

Dato’ Dr. Ibrahim bin Ahmad Bajunid

Di hadapan kita inilah, wajah-wajah yang dahulunya bermula sebagai guru biasa, namun pada hari ini, mereka yang mewarnai dunia pendidikan, dulu, kini dan selamanya, telah dinobatkan sebagai Tokoh Guru dan Tokoh Kepimpinan Pendidikan Peringkat Kebangsaan 2010.
Syabas dan tahniah, kita berikan tepukan yang gemuruh kepada Tokoh Guru dan Tokoh Kepimpinan Pendidikan 2010

	Zarapi

Tokoh Guru akan diperkenalkan melalui persembahan multimedia

Azlina
Zarapi
Azlina
Zarapi
Azlina

Zarapi



	Acara 13

Penyampaian Anugerah Tokoh
	Hadirin yang dimuliakan

Curahan jasa pendidik sentiasa diberkati

Gelaran Tokoh Guru pengiktirafan tertinggi

Sebagai tanda penghargaan kepada tokoh-tokoh guru dan tokoh Pendidikan 2010, majlis mempersilakan YAB Tan Sri Dato’ Haji Muhyiddin bin Hj Mohd Yassin ke pentas utama bagi menyempurnakan majlis penyampaian Anugerah Tokoh Guru dan Anugerah Tokoh Kepimpinan Pendidikan 2010.

Dipersilakan… (5 org tokoh guru) 

(i) Tn Hj Awang bin Muhammad
(ii) Dato’ Chuang Keng Kung

(iii) Pn Hjh Ainon Jamilah bt Mohd Ali

(iv) En Encharang Agas (diwakili oleh anaknya)
(v) Yang Berbahagia Profesor 

          Dato’ Dr. Ibrahim bin Ahmad Bajunid

Syabas dan tahniah sekali lagi kepada penerima anugerah tokoh guru dan tokoh kepimpinan pendidikan 2010.  Semoga anugerah yang diterima akan menjadi pembakar semangat untuk menabur bakti dan jasa dalam memperkasa negara bangsa.

	Azlina

	Acara 14

Penyampaian Cenderamata oleh KPPM
	Mawar putih mekar berseri
Cantik terserlah penyeri laman

Junjungan kasih kalungan budi

Terpahat indah manis kenangan

Sebagai tanda penghargaan, sekalung budi seuntai kasih, majlis mempersilakan Yang Berbahagia Tan Sri Hj Alimuddin bin Hj Mohd Dom, untuk menyampaikan cenderamata kepada  YAB Tan Sri  Dato’ Hj Muhyiddin bin Hj Mohd Yassin


	Azlina

	Acara 15

Lagu 1 Malaysia
	Sidang hadirin,

Menutup tirai majlis kita pada hari yang bersejarah ini, marilah sama-sama kita menyanyikan lagu keramat negara kita iaitu Lagu 1 Malaysia.

Lagu 1 Malaysia lagu keramat
Tanda kasih sayang seluruh rakyat

Tertumpah pada negara tercinta

Agar kita terus cemerlang tanpa sebarang sengketa

Semua hadirin dijemput untuk sama-sama menyanyikan 

lagu 1 Malaysia

(Nyanyian lagu 1 Malaysia)


	Zarapi

	Acara 16

Penutup
	Hadirin yang dimuliakan

Guru umpama dian
Membakar diri menerangi hidup insan

Cintanya pada peradaban

Kasihnya pada anak watan

Setianya pada perjuangan

Kekal meniti zaman

Jasanya tetap dikenang

Guru Pembina Negara Bangsa

Terima Kasih Cikgu

Terima kasih yang tidak terhingga kepada Yang Amat Berhormat Tan Sri Dato’ Haji Muhyiddin bin Hj.Mohd Yassin, dan Yang Amat Berbahagia Puan Sri, atas kesudian berkunjung ke bandar Kuantan, bersua pandang beramah mesra dan mengungkap bicara melancarkan Perayaan Hari Guru Peringkat Kebangsaan 2010.

Tiada kata secantik bahasa

Hendak diluah segala rasa

Sempurna sudah majlis bermakna
Pasti dikenang sepanjang masa
Terima kasih yang tidak terhingga kepada semua warga kerja Sambutan Perayaan Hari Guru Peringkat Kebangsaan 2010.

Tersilap tersalah harap diampun

Terkasar bahasa maaf dipohon   
Akhir kata 
Selamat Hari Guru dan

Salam 1 Malaysia

Sekian wbt


	Azlina

Zarapi



	Acara 17

YAB TPM meninggalkan majlis
	Majlis seterusnya mempersilakanYAB Tan Sri Dato’ Haji Muhyiddin bin Hj.Mohd Yassin, Timbalan Perdana Menteri Malaysia untuk ke majlis sidang media dan seterusnya ke majlis jamuan tengah hari yang telah disediakan.
	Zarapi

	Acara 18

Jamuan makan tengah hari
	Semua tetamu jemputan dan hadirin juga dipersilakan untuk menikmati hidangan tengah hari yang telah disediakan,

Selamat menjamu selera
	Zarapi


PAGE  
4

